
lid. 341. F ru m varp

t i l j ja g a  ‘um  breytingu á lögum nr. 40, 20. jún í  1923, um  skem tanaskatt og 
þjóðleikhús.

Flutningsm.: Árni Jónsson, Jakob Möller og Tryggvi Pórhallsson.

1. gr.
a-liður 2. flokks 2. gr. laganna orðist svo:
a. Dansleikar allir, sem fram fara á op inberum  stöðum, hvort sem 

h a ldn ir  eru fyrir fjelaga einstakra fjelaga eða allan almenning.

2. gr.
Aftan við c-lið 3. gr. komi nýr málsliður: '
Undanþága þessi næ r þó ekki til innanfjelagsdansleika.

3. gr.
Aftan við 3. gr. bætist nýr l iður: 

d. Dansleikar~skóla, annara  en dansskóla, og skólafjelaga, enda fari þeir 
fram í herbergjum hlutaðeigandi skóla og sjeu fyrir nem endur  og kenn- 
ara eina ásamt gestum þeirra.

4. gr.
Þá er lög þessi^hafa öðlast staðfestingu konungs. skal fella m eginm ál 

þeirra inn i texta laga nr. 40, 20. jún í 1923, og gefa þau út svo breylt.

5. gr.
Lög þessi öðlast gildi 1. júlí 1925.



G r e i n a r g e r ð .

Eins og núgildandi lög eru úr garði gerð, eru nálega allir dansleikar 
undanþegnir  skemtanaskatti, með því að fjöldi þeirra er haldinn i nafni ým sra  
fjelaga. Breytingum þeim, sem hjer er farið fram á, er ætlað að ráða bót á þessu. 
Ef þæ r ná fram að ganga, m un  það auka að m iklum  m u n  tekjur þjóðleik- 
hússjóðsins og þannig flýta fyrir byggingu leikhússins og tryggja framtíð þess 
betur en gert er með núgildandi lögum.


